He rauemi aromatawai ā-roto Hauora 2.1A v1 mō te Paerewa Paetae 91790
TĀ TE ĀKONGA WHĀRANGI

Hei mahi whakamahere anake
Paerewa Paetae Hauora 91790: Te whakaahua i tētahi āhuatanga matatika me te pānga ki te hunga taiohi
Te Kaupapa Ako: Hauora 2.1A v1
Te Ingoa o te Rauemi: Taiohi Tū, Taiohi Ora
Whiwhinga: 4
Tohutohu mā te Ākonga
Te Horopaki

Ko tētahi kaupapa nui ko tēnei mea te matatika me tōna pānga ki ngā tūāhuatanga huhua noa. Ko te mahi kei roto i tēnei aromatawai, he whakaatu i tōu māramatanga ki tētahi kaupapa matatika me ngā pānga ki te hunga taiohi.
Ko tāu mahi he whakarite i tētahi whakaaturanga mō tētahi āhuatanga matatika e whakaatu ana i tōu māramatanga ki taua āhuatanga matatika, kātahi ka arotake, ka tātari i ngā kohikohinga. 

Ka aromatawaitia koe i runga anō i tō āhei ki te āta whakamārama i ngā take i rerekē ai ngā tirohanga ki te āhuatanga matatika me ngā rautaki hei hiki i te noho ora o te hunga taiohi. Waihoki, ka tautoko tāu i whakamārama mai ki ngā kōrero taunaki.
Mā kōrua ko tō kaiako e whiriwhiri te āhua o te whakaaturanga, mehemea he kauhau, he pūrongo, he whakaaturanga matihiko, he kiriata, he aha atu rānei.
Hei Mahi 1: Ko te rangahau
Kimihia ētahi kōrero tuku iho hei tautoko i ngā huatau matatika. Kōwhiria tētahi āhuatanga matatika (hei tauira: te kawe kai ki te urupā, te wahine hapū e inu waipiro ana, te taraiwa porohaurangi, te kai tarukino, te mahi pūremu, te tāhae, te aha ake).
1 Rangahaua ngā tatauranga mō tō āhuatanga matatika. Āta whakaarohia ēnei pātai:
· He aha ngā raraunga, ā, he aha te hāngaitanga ki te hunga taiohi?
· He aha ngā painga me ngā uauatanga?
· He aha te tikanga o te matatika?

· He aha ngā tāmitanga a te matatika ki runga i te tangata ake, te whānau me te hapori?

· He aha te hāngaitanga o ngā āhuatanga matatika ki te hunga taiohi?
Hei Mahi 2: Ko te whakaaturanga
1 Whakaritea tō whakaaturanga. Me tātari, me arotake tō whakaaturanga i ngā kōrero i kohia, i rangahaua i te Hei Mahi 1. Āta whakaarohia ēnei pātai:

· He aha ngā tino kōrero i hua ake ai i te rangahau me mau ki te whakaaturanga?
· He māmā te kite atu i ngā tino kōrero i te whakaaturanga? Kāore ētahi i ngaro?
· Ko wai te hunga e hiahia ana koe kia whakarongo mai, kia mātakitaki mai i te whakaaturanga? Mā wai te whakaaturanga?
· Āe rānei e hāngai ana ngā kōrero ki taua hunga ?
· Āe rānei e āta whakaatu ana i ngā āhuatanga matatika o (te taraiwa porohaurangi/te tāhae/te aha ake)?
· E whakamārama ana anō hoki i te pānga ki te hunga taiohi?
Taunakitanga: Hauora 2.1A Taiohi Tū, Taiohi Ora
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Ka whakaahua i:

· ngā tirohanga rerekē, tika mai rānei, hē mai rānei, ki tētahi āhuatanga matatika

· ngā pānga papai me ngā pānga kikino ki te hunga taiohi

· ngā rautaki hei hiki i te noho ora o te hunga taiohi mō te wāhi ki tētahi āhuatanga matatika.
	Ka whakamārama i: 

· ngā take i rerekē ai ngā tirohanga ki tētahi āhuatanga matatika

· ngā pānga wā poto me ngā pānga wā roa ki te hunga taiohi.

	Ka arotake i te whai pānga o ngā rautaki hei hiki i te noho ora o te hunga taiohi mō te wāhi ki tētahi āhuatanga matatika, ā, ka tautoko hoki ki ngā kōrero taunaki.

